
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ  ՎԵՐԱԲԱՇԽՈՒՄ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1.<<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման մեջ կատարել լրացում` համաձայն  N 2 հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


            ՎԱՐՉԱՊԵՏ




       
                                                                                             Տ. ՍԱՐԳՍՅԱՆ
	Հ Ի Մ Ն Ա Վ Ո Ր ՈՒ Մ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ  ՎԵՐԱԲԱՇԽՈՒՄ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագրի շրջանակներում 2010թ. շահառուներին հատկացված սերմացուների հաշվին նախատեսված է աշնանացան ցորենի 2900 [(950 տոննա ՌԴ-ից X 2)+ (500 տոննա տեղական X 2)= 2900 տոննա] տոննա 1-ին վերարտադրության սերմացուի վերադարձ, որը կբաշխվի 1-3 հա հողատարածք ունեցող տնտեսավարողներին: Փաստացի 2010թ. տեղական սերմարտադրողների մոտ պահանջվող քանակությամբ (500 տոննա) սերմացու չլինելու պատճառով գնվեց 117 տոննա, ինչի հաշվին 2011թ. հետ վերադարձվող սերմի քանակը նվազել է 766 տոննայով (383 X 2) և կազմել 2134 տոննա [(950 տոննա ՌԴ-ից X 2)+ (117 տոննա տեղական X 2)= 2134 տոննա]:

Տեղական սերմարտադրողներից գնում նախատեսված 500 տոննա էլիտային սերմացուից պակաս գնված սերմի արժեքը 61 մլն դրամը տարեվերջին <<Սերմերի գործակալություն>> ՊՈԱԿ-ի կողմից փոխանցվել է ՀՀ պետական բյուջե` 2011 թվականին այն ետ վերադարձնելու և պակաս գնված սերմը լրացնելու պայմանով:   

Ծրագիը ըստ տարիների լիարժեք իրականացնելու և բնականոն ընթացքն ապահովելու անհրաժեշտությունից ելնելով առաջարկվում է 2011թ. ընթացքում տեղական սերմարտադրողներից ձեռք բերել 766 տոննա (2900 տոննա – 2134 տոննա) 1-ին վերարտադրության սերմացու և վերադարձվելիք 2134 տոննայի հետ միասին հատկացնել 1-3 հա հողատարածք ունեցող տնտեսավարողներին` ապահովելով ծրագրով նախատեսված 2900 տոննա 1-ին վերարտադրության սերմացուի բաշխումը: 

Հատկացված 2900 տոննա 1-ին վերարտադրության սերմացուով` 1 հա-ին 300 կգ ցանքի նորմայով, հնարավոր կլինի կատարել 9660 հա ցանք: Սերմացու ստացող շահառուների թիվը կարող է տատանվել 3220-9660-ի սահմաններում (3 հա հողատարածք ունեցող շահառուներին տրամադրելու դեպքում 3220, 1 հա-ի պեպքում` 9660): Նշված քանակությամբ շահառուների կողմից ներկայացված հայտերի, անհրաժեշտ փաստաթղթերի, հողատարածքների ուսումնասիրությունը և պայմանագրերի կնքումը բավականին մեծ աշխատանքային ներուժ և սեղմ ժամկետ պահանջող գործընթաց է, որը հնարավոր չէ կատարել ՀՀ գյուղատնտեսության նախարարության <<Սերմերի գործակալություն>> ՊՈԱԿ-ի միջոցով:
Հաշվի առնելով վերոգրյալը առաջարկվում է բաշխման ենթակա 2900 տոննա 1-ին վերարտադրության սերմացուն տրամադրել ՀՀ մարզպետարաններին, պայմանագրային հիմունքներով, հատկացնելու մարզի ցորենի մշակությամբ զբաղվել ցանկացող 1-3 հա հողատարածք ունեցող տնտեսավարող սուբյեկտներին` 1:2 փոխհարաբերությամբ հաջորդ տարվա պարենային ցորենի արժեքի չափով գումարը <<Սերմերի գործակալություն>> ՊՈԱԿ-ի նպատակային հաշվին փոխանցելու պայմանով: 

Հաշվի առնելով, որ <<Հայաստանի Հանրապետությունում 2007-2011 թվականներին ցորենի և գարու սերմնաբուծության զարգացման ծրագիրը>> 2011 թվականին ավարտվում է ու այլևս Հայաստանում արտադրված բարձր վերարտադրության սերմացուների համար լրավճար չի տրամադրվելու, ինչի հետևանքով <<Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագրի>> իրականացման հաջորդ տարիներին հնարավոր չի լինի ծրագրում ամրագրված 160 դրամ արժեքով էլիտային վերարտադրության սերմ ձեռք բերել` անհրաժեշտություն է առաջանում ծրագրով ամրագրված 160 դրամ/կգ արժեքների վերանայման իսկ <<Հայաստանի Հանրապետությունում 2007-2011 թվականներին ցորենի և գարու սերմնաբուծության զարգացման ծրագրի>> իրականացման համար նախատեսված 291888.0 հազ դրամ գումարը նպատակաուղել <<Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագրի>> իրականացման ընթացքում` 2011-2014 թվականներին տեղական սերմարտադրողներից սերմեր ձեռք բերելուն:



	2.
	Ընթացիկ իրավիճակը և խնդիրները

	
	Համաձայն ծրագրի 1-ին վերարտադրության սերմացուի բաշխման և դրա հետ կապված պայմանագրերի կնքման` աշխատանքները պետք է իրականացվեր <<Սերմերի գործակալություն>> ՊՈԱԿ-ի կողմից, սակայն հաշվի առնելով աշխատանքի ծավալը և այն փաստը, որ ծրագրի իրականացման ընթացքում` յուրաքանչյուր տարի, ՊՈԱԿ-ի կողմից Հայաստանի Հանրապետություն է ներկրվելու և ծրագրի շահառուներին է բաշխվելու էլիտային վերարտադրության սերմացու, նպատակահարմար է  1-ին վերարտադրության սերմացուի բաշխումն իրականացնել Հայաստանի Հանրապետության համապատասխան մարզպետարանների կողմից:

<<Հայաստանի Հանրապետությունում 2007-2011 թվականներին ցորենի և գարու սերմնաբուծության զարգացման ծրագիրը>> 2011 թվականին ավարտվում է ու այլևս Հայաստանում արտադրված բարձր վերարտադրության սերմացուների համար լրավճար չի տրամադրվելու, ինչը իր բացասական ազդեցությունը կունենա <<Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման ծրագրի>> շրջանակներում տեղական սերմարտադրողներից սերմ ձեռք բերելու գործընթացի վրա:

	3.
	Տվյալ բնագավառում իրականացվող քաղաքականությունը

	
	
Հայաստանի Հանրապետության կառավարության 2010 թվականի հուլիսի 29-ի N 971-Ն որոշմամբ հաստատվել է <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը>>, որի նպատակն է` հանրապետության ագրարային ոլորտի առաջնահերթ կարևորություն ունեցող ենթաճյուղերից մեկում` բուսաբուծության ոլորտի, սերմնաբուծության բնագավառում պետական աջակցության տարբեր մեխանիզմների կիրառմամբ նպաստել` ռեսուրսների արդյունավետ օգտագործմանը, հացահատիկային մշակաբույսերի տեղական արտադրության ավելացմանը, ներմուծման փոխարինմանը և ինքնաբավության մակարդակի բարձրացմանը:



	4.
	Կարգավորման նպատակը և բնույթը

	
	
Սերմացուների բաշխման արդյունավետ մեխանիզմների ստեղծման միջոցով <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրի>> իրականացման արդյունավետության բարձրացում:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմի ֆինանսատնտեսագիտական վարչություն,

Հայաստանի Հանրապետության գյուղատնտեսության նախարարության աշխատակազմ:



	6.
	Ակնկալվող արդյունքը

	
	

	7.
	Այլ տեղեկություններ

	
	


ՏԵՂԵԿԱՆՔ

<<Հայաստանի Հանրապետության 2011թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ  կատարելու  մասին>>  Հայաստանի Հանրապետության կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<Հայաստանի Հանրապետության 2011թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ  կատարելու մասին>>  ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:







